
Uvod 
 

Zakon o javnim nabavkama Bosne i Hercegovine je objavljen u Službenom Glasniku Bosne i 

Hercegovine broj 39/14, dana 19. maja 2014 godine, a njegova primjena počela 27. novembra 2014 

godine.  

Deset godina primjene ranijeg Zakona o javnim nabavkama Bosne i Hercegovine iz 2004 godine 

("Službeni glasnik BiH" broj 49/04) ukazuje na mnogobrojne slabosti uspostavljenog sistema javnih 

nabavki i potrebu njegovog konkretnijeg normiranja, harmonizacije sa načelima i procedurama 

sistema javnih nabavki Europske unije te uvođenja efikasnijih mehanizama kontrole cjelokupnog 

sistema. Sistem javnih nabavki Bosne i Hercegovine nije unaprijedjen novim zakonskim rješenjem, 

pa ćemo u drugoj dopuni analiza zakonskog i institucionalnog okvira sistema javnih nabavki Bosne i 

Hercegovine, pripremljenoj u okviru regionalnog projekta “Prema efikasnim mehanizmima javnih 

nabavki država (potencijalnih) kandidata u EU", pokušati da se osvrnemo na sve slabosti “novog” 

normativnog rješenja i prezentujemo preporuke organizacija civilnog društva za unaprijeđenje 

Zakona o javnim nabavkama Bosne i Hercegovine. 

Kao poseban prilog daćemo i pregled podzakonskih akata, usvojenih i u pripremi, a koji su 

neophodni za primjenu Zakona o javnim nabavkama Bosne i Hercegovine.  

Legislativni okvir za provođenje javnih nabavki u BiH 
 

 

1. Zakoni i podzakonski akti 

 
Jedinstveni sistem javnih nabavki, prava, dužnosti, odgovornost i pravna zaštita učesnika u 
postupku javnih nabavki i postupak za kontrolu javnih nabavki u Bosni i Hercegovini su detaljno 
regulisani Zakonom o javnim nabavkama Bosne i Hercegovine (u daljem tekstu: ZJN BiH).1 ZJN BiH 
stupio je na snagu 27. maja 2014 godine, dok je njegova primjena počela šest mjeseci od dana 
stupanja na snagu, odnosno 27. novembra 2014 godine.  
 
Podzakonski akti potrebni za primjenu ZJN BiH, koje donose Vijeće ministara BiH i Agencija za 
javne nabavke BiH (u daljem tekstu: AJN), su trebali biti doneseni u roku od šest mjeseci od 
stupanja na snagu ZJN BiH, ako nisu posebno definirani rokovi za njihovo donošenje. Iako sa 
zakašnjenjem, većina podzakonskih akata neophodnih za primjenu ZJN BiH je usvojena.  
 
Preciznije, Vijeće Ministara Bosne i Hercegovine je donijelo slijedeće neophodne podzakonske akte: 
 

- Pravilnik o provođenju postupka zajedničke nabavke i osnivanje centralnog nabavnog 
organa, u skladu sa članom 4. stav 2. ZJN BiH,2  

- Pravilnik o postupku dodjele ugovora o uslugama iz Aneksa II. Dio B. Zakona o javnim 
nabavkama BiH, u skladu sa članom 8. stav 2. ZJN BiH,3  

- Pravilnik o postupku dodjele ugovora u području odbrane i sigurnosti, u skladu sa članom 8. 
stav 3. ZJN BiH,4   

- Pravilnik o uspostavljanju i radu komisije za nabavke, u skladu sa članom 13. stav 2. ZJN 
BiH,5 

- Odluku o korištenju jedinstvenog rječnika javnih nabavki, u skladu sa članom 38. stav 2. ZJN 
BiH,6 

- Odluku o obaveznoj primjeni preferencijalnog tretmana domaćeg, u skladu sa članom 67. 
ZJN BiH,7 

- Uputstvo o objavi osnovnih elemenata ugovora i ismjena ugovora, u skladu sa članom 75. 
stav 2. ZJN BiH,8 

                                                           
1 Zakon o javnim nabavkama BiH, “Službeni glasnik BiH”, broj: 39/14 
2 Pravilnik dostupan na stranici Agencije za javne nabavke i Ureda za razmatranje žalbi - 
http://www.javnenabavke.ba/legislativa/podzakonskaakta/pravilnici/Pravilnik_zn_cnt_bs.pdf  
3
 Pravilnik dostupan na stranici Agencije za javne nabavke i Ureda za razmatranje žalbi - 

http://www.javnenabavke.ba/legislativa/podzakonskaakta/pravilnici/Pravilnik_neprioritetne_usluge_bs.pdf  
4
 Pravilnik dostupan na stranici Agencije za javne nabavke i Ureda za razmatranje žalbi - 

http://www.javnenabavke.ba/legislativa/podzakonskaakta/pravilnici/Pravilnik_odbrana_bs.pdf  
5
 Pravilnik dostupan na stranici Agencije za javne nabavke i Ureda za razmatranje žalbi - 

http://www.javnenabavke.ba/legislativa/podzakonskaakta/pravilnici/Pravilnik_komisija_bs.pdf  
6
 Pravilnik dostupan na stranici Agencije za javne nabavke i Ureda za razmatranje žalbi - 

http://www.javnenabavke.ba/legislativa/podzakonskaakta/odluke/CPV_Odluka_bs.pdf  
7
 Pravilnik dostupan na stranici Agencije za javne nabavke i Ureda za razmatranje žalbi - 

http://www.javnenabavke.ba/legislativa/podzakonskaakta/odluke/Odluka_preferencijal_bs.pdf  
8
 Pravilnik dostupan na stranici Agencije za javne nabavke i Ureda za razmatranje žalbi - 

http://www.javnenabavke.ba/legislativa/podzakonskaakta/upustva/Uputstvo_osnovni_elementi_bs.pdf  

http://www.javnenabavke.ba/legislativa/podzakonskaakta/pravilnici/Pravilnik_zn_cnt_bs.pdf
http://www.javnenabavke.ba/legislativa/podzakonskaakta/pravilnici/Pravilnik_neprioritetne_usluge_bs.pdf
http://www.javnenabavke.ba/legislativa/podzakonskaakta/pravilnici/Pravilnik_odbrana_bs.pdf
http://www.javnenabavke.ba/legislativa/podzakonskaakta/pravilnici/Pravilnik_komisija_bs.pdf
http://www.javnenabavke.ba/legislativa/podzakonskaakta/odluke/CPV_Odluka_bs.pdf
http://www.javnenabavke.ba/legislativa/podzakonskaakta/odluke/Odluka_preferencijal_bs.pdf
http://www.javnenabavke.ba/legislativa/podzakonskaakta/upustva/Uputstvo_osnovni_elementi_bs.pdf

- Uputstvo o uspostavljanju i vodjenju sistema kvalifikacije, u skladu sa članom 85. stav 12. 
ZJN BiH,9  

- Uputstvo o uslovima i načinu na koji sektorski ugovorni organ dodjeljuje ugovore 
povezanom preduzeću, poslovnom partnerstvu ili sektorskom ugovornom organu koji je 
sastavni dio poslovnog partnerstva, u skladu sa članom 86. stav 2. ZJN BiH,10 

- Pravilnik o obuci ovlaštenih predavača, u skladu sa članom 92. stav 3. tačka i.) ZJN BiH,11 
 
Takođe, AJN BiH je donijela slijedeće podzakonske akte: 
 

- Uputstvo o uslovima i načinu objavljivanja obavještenja i dostavljanja izvještaja u 
postupcima javnih nabavki u informacionom sistemu „e-Nabavke“, u skladu sa članovima 
36. stav 2., 74. stav 3. i 75. stav 1. ZJN BiH,12 

- Uputstvo za pripremu modela tenderske dokumentacije i ponuda, u skladu sa članom 53. 
stav 3, i članovima 55., 56., 57., 58., 66., 67. i 88. ZJN BiH,13  

- Pravilnik o formi garancije za ozbiljnost ponude i izvršenje ugovora, u skladu sa članom 61. 
stav 6. ZJN BiH,14 

- Uputstvo o načinu vođenja zapisnika o otvaranju ponuda i zapisnik o otvaranju ponuda, u 
skladu sa članom 63. stav 5. i članom 92. stav 6. ZJN BiH,15 

- Pravilnik o postupku direktnog sporazuma, u skladu sa članom 90. ZJN BiH,16 
- Pravilnik sa popisom ugovornih organa po kategorijama koji su obavezni primjenjivati 

Zakon o javnim nabavkama, u skladu sa članovima 4. stav 5. i 92. stav 3. ZJN BiH, 17  
 
Međutim, iako je prošlo 12 mjeseci od početka primjene ZJN BiH, za koliko su probijeni i zakonom 
utvrđeni rokovi, još uvijek se čeka usvajanje slijedećih podzakonskih akata:18 
 

- Izjava o ličnoj sposobnosti kandidata/ponuđača, u skladu sa članom 45. stav 1. tačka a) do 
d) ZJN BiH,  

- Izjava o ekonomskoj i finansijskoj sposobnosti kandidata/ponuđača, u skladu sa članom 47. 
stav 1. tačka a) do d) ZJN BiH,    

- Izjava o tehničkoj i profesionalnoj sposobnosti kandidata/ponuđača u postupku nabavki 
usluga, u skladu sa članom 50. stav 1. tačke c), d), e) i g) ZJN BiH, 

                                                           
9
 Pravilnik dostupan na stranici Agencije za javne nabavke i Ureda za razmatranje žalbi - 

http://www.javnenabavke.ba/legislativa/podzakonskaakta/upustva/Sistem_kvalifikacije_bs.pdf  
10

 Pravilnik dostupan na stranici Agencije za javne nabavke i Ureda za razmatranje žalbi - 
http://www.javnenabavke.ba/legislativa/podzakonskaakta/upustva/Uputstvo_sektorski_uo_bs.pdf  
11

 Pravilnik dostupan na stranici Agencije za javne nabavke i Ureda za razmatranje žalbi - 
http://www.javnenabavke.ba/legislativa/podzakonskaakta/pravilnici/Pravilnik_obuka_ovlastenih_predavaca_bs.pdf  
12

 Pravilnik dostupan na stranici Agencije za javne nabavke i Ureda za razmatranje žalbi - 
http://www.javnenabavke.ba/legislativa/podzakonskaakta/upustva/Uputstvo_obavjestenja_izvjestaji_bs.pdf  
13

 Pravilnik dostupan na stranici Agencije za javne nabavke i Ureda za razmatranje žalbi - 
http://www.javnenabavke.ba/legislativa/podzakonskaakta/upustva/Uputstvo_TD_i_ponuda_bs.pdf  
14

 Pravilnik dostupan na stranici Agencije za javne nabavke i Ureda za razmatranje žalbi - 
http://www.javnenabavke.ba/legislativa/podzakonskaakta/pravilnici/Pravilnik_forma_garancije_bs.pdf  
15

 Pravilnik dostupan na stranici Agencije za javne nabavke i Ureda za razmatranje žalbi - 
http://www.javnenabavke.ba/legislativa/podzakonskaakta/upustva/Upustvo_o_nacinu_vodjenja_zapisnika_bs.pdf  
16

 Pravilnik dostupan na stranici Agencije za javne nabavke i Ureda za razmatranje žalbi - 
http://www.javnenabavke.ba/legislativa/podzakonskaakta/pravilnici/Pravilnik_direktni_sporazum_bs.pdf  
17

 Pravilnik dostupan na stranici Agencije za javne nabavke i Ureda za razmatranje žalbi - 
http://www.javnenabavke.ba/legislativa/podzakonskaakta/pravilnici/Pravilnik_lista_sr.pdf  
18 Podzakonski akti u formi nacrta dostupni na stranici Agencije za javne nabavke i Ureda za razmatranje žalbi - 
http://www.javnenabavke.ba/index.php?id=10d&jezik=bs  

http://www.javnenabavke.ba/legislativa/podzakonskaakta/upustva/Sistem_kvalifikacije_bs.pdf
http://www.javnenabavke.ba/legislativa/podzakonskaakta/upustva/Uputstvo_sektorski_uo_bs.pdf
http://www.javnenabavke.ba/legislativa/podzakonskaakta/pravilnici/Pravilnik_obuka_ovlastenih_predavaca_bs.pdf
http://www.javnenabavke.ba/legislativa/podzakonskaakta/upustva/Uputstvo_obavjestenja_izvjestaji_bs.pdf
http://www.javnenabavke.ba/legislativa/podzakonskaakta/upustva/Uputstvo_TD_i_ponuda_bs.pdf
http://www.javnenabavke.ba/legislativa/podzakonskaakta/pravilnici/Pravilnik_forma_garancije_bs.pdf
http://www.javnenabavke.ba/legislativa/podzakonskaakta/upustva/Upustvo_o_nacinu_vodjenja_zapisnika_bs.pdf
http://www.javnenabavke.ba/legislativa/podzakonskaakta/pravilnici/Pravilnik_direktni_sporazum_bs.pdf
http://www.javnenabavke.ba/legislativa/podzakonskaakta/pravilnici/Pravilnik_lista_sr.pdf
http://www.javnenabavke.ba/index.php?id=10d&jezik=bs

- Izjava o tehničkoj i profesionalnoj sposobnosti kandidata/ponuđača u postupku nabavki 
radova, u skladu sa članom 51. stav 1. tačke c), d) i f) ZJN BiH, 

- Pravilnik o obuci službenika za javne nabavke, u skladu sa članom 92. stav 3. tačka i.) ZJN 
BiH.    

 

2. Međunarodni standardi 

Novi ZJN BiH je pripreman u skladu sa osnovnim načelima i procedurama sistema javnih nabavki 

Europske unije (u daljem tekstu: EU) i može se reči da je većim dijelom usklađen sa EU Direktivama.  

Nažalost, propuštena je prilika da se ZJN BiH uskladi i sa poslednjim direktivama EU, npr. Direktiva 
EU Parlamenta i Vijeća broj 2009/81/EC, od 13.05.2009.,19 te posebno Direktive EU Parlamenta i 
Vijeća broj 2014/24/EU i 2014/25/EU,20 koje su veoma bitne sa stanovišta transparentnosti i 
borbe protiv korupcije u javnim nabavkama. Usklađivanje domaćeg zakonodavstva sa EU 
direktivama, u konkretnom slučaju, ne znači samo puko ujednačavanje legislative već i rješavanje 
krucijalnih problema nezakonitog ponašanja i sukoba interesa u javnim nabavkama u BiH. Naime,  
specifičan problem Bosne i Hercegovine, postojanje više različitih i neujednačenih zakona o sukobu 
interesa na nivou države, entiteta i Brčko Distrikta BiH, bi se širom definicijom sukoba interesa u 
javnim nabavkama i kruga osoba koje spadaju pod tu definiciju, a kako to predviđaju navedene 
Direktive, mnogo adekvatnije adresirao nego što je to sada slučaj.      
 
 

3. Nova rješenja u sistemu javnih nabavki u BiH 

 

U prvom dijelu ZJN BiH, uvode se definicije takmičarskog dijaloga, ekskluzivnog ili isključivog 
prava, jedinstvenog rjecnika javnih nabavki što predstavlja dodatno usklađivanje našeg sistema sa 
Direktivama EU 2004/17/EC i 2004/18/EC,21 te uredbama Europske Komisije. ZJN BiH ide još dalje 
i daje definicije ponude i tenderske dokumentacije, koje navedene Direktive ne predviđaju. 
 
ZJN BiH drugačije definiše ugovorne organe u odnosu na dosadašnju regulativu i to kao tzv. klasične 
ugovorne organe i tzv. sektorske ugovorne organe. 
 
Što se tiče subvencioniranih ugovora, odredbe ZJN BiH su u  potpunosti u skladu sa Direktivama EU. 
Naime, ZJN BiH predviđa da su ugovorni organi, ukoliko subvencioniraju ugovore o uslugama i 
radovima sa više od 50%, dužni osigurati primjenu ZJN BiH ili sami provesti postupak javne 
nabavke. Dosadašnja legislativa je propisivala primjenu ZJN BiH na sve ugovore koje su ugovorni 
organi subvencionirali i u najmanjem dijelu. 
 
Odredbama ZJN BiH su definisani i ugovori na koje se odnosi poseban režim i rezervisani ugovori, 
kojima se može rezervisati pravo učešća na tenderu samo za kandidate/ponuđače koji 
zapošljavaju više od 50% osoba sa invaliditetom i što je djelimično usaglašavanje sa Direktivama EU 
EU 2004/17/EC i 2004/18/EC,22 i ove odredbe predstavljaju novinu u odnosu na dosadašnju 
legislativu. 

                                                           
19

 Official Journal L 94/243, 28/03/2014. 
20

 Official Journal L 94/65, 28/03/2014. 
21 Official Journal L 134, 30/04/2004.. 
22 Ibid. 

Izuzeća od primjene odredbi ZJN BiH su predviđeni u samom Zakonu, ali i u Aneksu II dio C, i 
obuhvaćena su sva izuzeća iz Direktiva EU. 
 
Što se tiče odredbi o povjerljivosti prilikom provođenja postupaka javnih nabavki, povjerljivost se 
odnosi na učesnike postupaka javnih nabavki, te na same ugovorne organe koji provode 
postupak. Novina u odnosu na dosadašnju legislativu je da se uvodi obaveza omogućavanja uvida 
u svaku ponudu odmah po prijemu zahtjeva ponuđača, a najkasnije 2 (dva) dana od dana prijema 
zahtjeva. 
 
Uslovi za početak postupka javne nabavke sada jasnije i preciznije definiraju pokretanja postupka, 
nego što je bilo u dosadašnjoj legislativi. Prema ZJN BiH, ugovorni organ mora objaviti plan nabavki 
i to najkasnije u roku od 60 (šezdeset) dana od dana usvajanja budžeta, odnosno finansijskog plana, 
ali na svojoj internetskoj stranici. 
 
ZJN BiH detaljnije definiše dozvoljene vrste postupaka: otvoreni postupak, ograničeni postupak, 
pregovarački postupak s objavom obavještenja i pregovarački postupak bez objave obaviještenja, 
kao i načine na koji se provode i radnje koje treba da poduzme ugovorno tijelo prilikom provođenja 
ovih postupaka.  
 
Odredbama ZJN BiH uvodi se i konkurentski odnosno takmičarski dijalog, definiše se, daju uslovi za 
njegovu primjenu i određuje izbor učesnike u ovom postupku. Opet se radi o usaglašavanju sa EU 
direktivama iz 2004 koje ovaj postupak predviđaju za dodjelu naročito složenih ugovora, jer 
osigurava veću fleksibilnost, transparentnost i konkurenciju od drugih postupaka. Po ZJN BiH 
takmičarski dijalog je dopušten ako je riječ o naročito složenom predmetu nabavke i ako 
zaključivanje ugovora nije moguće putem otvorenog ili ograničenog postupka javne nabavke.  
 
Konačno ZJN BiH drugačije definiše okvirni sporazum. Novina u odnosu na dosadašnju legislativu je 
mogućnost zaključenja ugovora sa više ponuđača. Takođe, trajanje okvirnog sporazuma je 
ograničeno na maksimalno 4 (četiri) godine, a omogućuje se i zaključenje okvirnog sporazuma 
nakon provedenog konkurentskog zahtjeva za dostavu ponuda i pregovaračkog postupka sa 
objavom obavještenja. Konkurs za izradu idejnog rješenja nije značajnije mjenjan u odnosu na 
raniju regulative. 
 
Ugovorni organ obavezno objavljuje obavještenje o nabavci za otvoreni postupak, ograničeni 
postupak, pregovarački postupak s objavom obavještenja, konkurs za izradu idejnog rješenja, 
takmičarski dijalog i konkurentski zahtjev za dostavu ponuda. Sva obavještenja o nabavci ali i 
dodjeli ugovora, poništenju postupka javne nabavke, dobrovoljna ex ante obavještenja o 
transparentnosti i prethodno informacijsko obavještenje, kao i sažetak obavještenja o nabavci na 
engleskom jeziku, objavljuju se na portalu javnih nabavki. Sažetak svih obavještenja objavljuje se i u 
"Službenom glasniku BiH". 
 

Po ZJN BiH rokovi u javnim nabavkama se računaju od momenta objave obavijesti na portalu javnih 
nabavki i u Službenom glasniku BiH, odnosno njihove ispravke ili izmjene. Sama objava se vrši 
putem on-line sistema za objavu obavještenja, a obavještenja izlaze i u Službenom glasniku BiH 
svakog ponedeljka, odnosno jedanput sedmično. 
 
Provjere kvalifikacija kandidata ili ponuđača u pogledu njihove lične sposobnosti, ekonomskog i 
financijskog stanja, te njihove tehničke ili profesionalne sposobnosti, su pretrpjele određene 
izmjene u odnosu na dosadašnju legislative, i ovdje se uglavnom radi o usaglašavanju sa EU 
direktivama. 

Odredbe koje se odnose na ponude, njihovu pripremu, obavezni sadržaj, period važenja i garancije 
su pretrpile male izmjene. Odlična novina je da se unificira sadržaj ponude i to odredbama ZJN BiH, 
a ne kroz modele standardne tenderske dokumentacije kako je to bio slučaj do sada. 
 
Postupanje ugovornog organa i javno otvaranje ponuda se nije značanije mjenjalo odredbama ZJN 
BiH. Novina jeste da se na javnom otvaranju ponuda čitaju i potkriteriji koji se vrednuju kod 
kriterija ekonomski najpovoljnije ponude. Potkriteriji mogu biti: kvalitet predmeta nabavke, cijena, 
tehnička sposobnost predmeta nabavke, funkcionalne i ekološke karakteristike, operativni troškovi, 
ekonomičnost, postprodajni servis i tehnička pomoć, rok isporuke ili rok za izvršenje i sl., uz 
obavezu da se u tenderskoj dokumentaciji utvrdi precizna metodologija vrednovanja svakog 
potkriterija. Inače, kriteriji za dodjelu ugovora su ekonomski najpovoljnija ponuda ili najniža cijena.  
 
Razlozi za odbacivanje zahtjeva za učešće ili ponude su mnogo detaljnije razradjeni, što je dobro, jer 
bi u konačnici trebalo voditi smanjenju broja žalbi i efikasnije postupke javnih nabavki. 
 
Postupak javne nabavke u BiH se može okončati zaključenjem ugovora o javnoj nabavci ili okvirnog 
sporazuma, ili poništenjem postupka javne nabavke. Novina je obaveza ugovornih organa da odluku 
o izboru ili poništenju postupka javne nabavke mora donijeti najkasnije u roku od 7 (sedam) dana 
od dana isteka važnosti ponude, što u stvarnosti predtavlja nepotrebno produžavanje rokova iz 
tenderske dokumentacije.  
 
Takođe uveden je rok ugovornom organu od najkasnije 7 (sedam) dana od dana donošenja odluke 
za pismeno obaviještenje kandidata/ponuđača koji su blagovremeno podnijeli zahtjeve ili ponude o 
odlukama koje su donesene u pogledu pretkvalifikacije, ocjene ponuda ili poništenja postupka. Sa 
stanovišta načela transparentnosti javnih nabavki u BiH odlično je i da ZJN BiH nalaže ugovornim 
organima obavezu da, uz obavještenje o rezultatima postupka i zapisnika o ocjeni ponuda, dostave i 
odluku izboru najpovoljnijeg ponuđača odnosno odluku o poništenju postupka javne nabavke. 
 
Ugovor o javnoj nabavci zaključuje se u skladu sa zakonima o obligacionim odnosima u Bosni i 
Hercegovini, i ne može se zaključiti u periodu od 15 (petnaest) dana od dana kada su ponuđači 
obaviješteni o ishodu postupka nabavke. Ovo je takođe novina u ZJN BiH i predstavlja dodatno 
usaglašavanje sa Direktivom EU broj 2007/66.23 
 
Podugovaranje je sada preciznije definisano u odnosu na raniju regulative, i oštrije je u odnosu na 
EU direktive. Međutim, usvojenim odredbama za podugovaranje, ostavlja se mogućnost da 
dobavljač može izvršavati znatno manju vrijednost ugovora od podizvođača, na što je ranija praksa 
javnih nabavki u BiH, posebno u izvođenju radova, upozoravala kao veoma problematičnu praksu i 
rješenje. 
 
Slijede potpuno nove, posebne odredbe za sektorske ugovorne organe koji obavljaju djelatnost u 
oblasti vodosnabdijevanja, energetike, prometa i poštanskih usluga, koje su usaglašene sa 
Direktivom EU broj 2004/17. 
 
Institucije nadležne za praćenje primjene ZJN BiH i podzakonskih akata su AJN BiH i URŽ. Status, 
filijale i uloga AJN je ostala ista, a u nadležnosti su, pored dosadašnjih, pridodate samo još 
organiziranje i održavanje obuka. 
 

                                                           
23 Official Journal L 335, 20/12/2007. 

Što se tiče URŽ, povećan je broj njihovih članova na 7 (sedam), od čega po dva iz reda konstitutivnih 
naroda u BiH, jedan iz reda ostalih, pri čemu su dva člana iz reda konstitutivnih naroda u BiH iz 
Republike Srpske, četiri iz reda konstitutivnih naroda iz Federacije Bosne i Hercegovine, a jedan iz 
reda ostalih alternativno se bira iz jednog ili drugog entiteta. Takođe, uvedene su i dvije filijale URŽ, 
sa sjedištima u Banjoj Luci i Mostaru, koje nemaju status pravnih lica. Filijale imaju po 5 (pet) 
članova, od kojih su 3 (tri) člana priznati stručnjaci upravnog prava i/ili upravnog postupka, a 2 
(dva) člana su stručnjaci u oblasti izvođenja radova, javnih nabavki, transporta i strateškog 
poslovnog upravljanja i biraju se putem javnog oglasa.  
 
URŽ sa sjedištem u Sarajevu nadležan je za donošenje odluka po žalbama za vrijednosti nabavke u 
iznosu većem od 800.000,00 KM, kao i za sve nabavke institucija Bosne i Hercegovine i institucija 
Brčko Distrikta BiH, i drugih ugovornih organa Bosne i Hercegovine i Brčko Distrikta BiH. Filijale 
URŽ-a u Banjoj Luci i Mostaru nadležne su za donošenje odluka po žalbama za vrijednosti nabavke 
do 800.000,00 KM, a nadležnost filijale određuje se prema entitetskom sjedištu ugovornog organa. 
 
Bitno je naglasiti da su filijale URŽ, bez obzira na protivljenje stručne i odgovorne javnosti da se radi 
o nepotrebnom povećanju ionako preglomazne administracije u BiH, ipak uspostavljene.24  
 
Stranke u postupku pravne zaštite po ZJN BiH su žalilac, ugovorni organ i odabrani ponuđač, a 
svojstvo stranke mogu imati i drugi privredni subjekti, koji imaju pravni interes u predmetnom 
postupku javne nabavke.  
 
Definisana je i zabrana zaključenja ugovora na način da ugovorni organ ne može potpisati ugovor o 
javnoj nabavci u roku 15 dana od dana kada su ponuđači obaviješteni o izboru najpovoljnijeg 
ponuđača, a za postupke male vrijednosti ukoliko nema žalbe u roku od 10 dana od obavještenja. 
 
Sama žalba se izjavljuje ugovornom organu direktno i u pisanoj formi. Postoji mogućnost i izjave 
žalbe elektronskim putem ukoliko je takav način komunikacije predviđen tenderskom 
dokumentacijom. 
 
Odredbe koje se odnose na dokazivanje u postupku po žalbi, su usklađene sa Zakonom o upravnom 
postupku BiH. 
 
ZJN BiH sada detaljnije definiše i sadržaj žalbe, što je ranije bilo regulisano Poslovnikom o radu 
URŽ, te postupak s neurednom žalbom, naknade na žalbu i suspenzivno djelovanje žalbe odnosno 
da izjavljena žalba odgađa nastavak postupka javne nabavke, zaključenje i/ili izvršenje ugovora o 
javnoj nabavci ili okvirnog sporazuma do donošenja odluke URŽ. 
 
Odredbe ZJN BiH sada predviđaju i izuzeće članova URŽ-a zbog sukoba interesa, i bez obzira što se 
radi o detaljnijem rješenju u odnosu na dosadašnju legislative, činjenica postojanja više različitih 
zakona o sukobu interesa u BiH, ukazuje da se radi o nedovoljnom i nepreciznom rješenju. 
 
Sada ZJN BiH predviđa i pravo na naknadu troškova u postupku javne nabavke. Naime, ako 
ugovorni organ povrijedi odredbe ZJN ili podzakonskih akata, privredni subjekat ima pravo od 
ugovornog organa zahtijevati naknadu troškova za pripremu ponude i troškova učešća u postupku 
javne nabavke. Za rješavanje zahtjeva za naknadu troškova u postupku javne nabavke, nadležan je 
URŽ. Takođe, svaki od učesnika postupka javne nabavke koji je pretrpio štetu zbog povrede ovog 

                                                           
24 Obavještenje o početku rada filijala URŽ - http://www.javnenabavke.ba/index.php?id=03vij&vij=100&jezik=bs  

http://www.javnenabavke.ba/index.php?id=03vij&vij=100&jezik=bs

zakona ima mogućnost pokrenuti postupak za ostvarivanje prava na naknadu štete pred nadležnim 
sudom zbog izmakle dobiti. 
 
U prelaznim i završnim odredbama novog ZJN BiH je navedeno da će postupci nabavke, postupci po 
žalbi i postupci za naknadu štete pokrenuti prije stupanja na snagu novog zakona, biti okončani 
prema ranijem zakonu koji je bio na snazi u vrijeme pokretanja nabavke, žalbe ili postupka za 
naknadu štete. 
 
Konačno, novim ZJN BiH se definišu i elektronske nabavke, elektronska aukcija i dinamički sistem 
kupovine, čiji će način, rokovi i početak primjene biti regulisani podzakonskim aktom koji donosi 
Vijeće ministara BiH, najkasnije u roku od (1) jedne godine od početka primjene ovog zakona. 
 
 

4. Najznačanije slabosti novog sistema javnih nabavki   

 

Uzimajući u obzir desetogodišnje iskustvo implementacije ZJN BiH, praćeno krupnim korupcijskim 
aferama dokumentovanim u brojnim izvještajima lokalnih i medjunarodnih institucija, donošenje 
novog ZJN BiH je pratila jaka zagovaračka kampanja organizacija civilnog društva. Kampanja javnih 
radionica, prezentacija, direktnih sastanaka sa nadležnim komisijama, parlamentarcima i najvećim 
parlamentarnim grupama, iniciranje prve javne rasprave pred Predstavničkim domom 
Parlamantarne skupštine Bosne i Hercegovina i slične aktivnosti bile su popraćene ozbiljnim 
analitičkim radovima i policy preporukama različitih organizacija civilnog društva za usvajanje 
adekvatnijih zakonskih rješenja.25 Ipak, propuštena je prilika za ozbiljniju legislativnu intervenciju 
u oblasti javnih nabavki u BiH, i usvojen je novi ZJN BiH koji jeste usklađeniji sa europskom 
legislativom, ali ne daje odgovor na brojne nepravilnosti i manjkavosti ranijeg normativnog i 
institucionalnog okvira. 
 
Fokus neuspjele zagovaračke intervencije civilnog društva je bio na povećanju transparentnosti i 
efikasnosti javnih nabavki, racionalnijeg korištenja javnih budgetskih sredstava, i adekvatnijeg 
zakonskog okvira za pravnu zaštitu i spriječavanje korupcije.  
 
Preciznije, organizacije civilnog društva su zahtjevale: 

- Izbjegavanje diskriminacije ponuđača na različitim osnovama; 

- Sprečavanje sukoba interesa osoba odgovornih za provođenje javnih nabavki; 

- Odgovornost i zaštitu pojedinaca koji prijavljuju neregularnosti u javnim nabavkama; 

- Omogućavanje većeg stepena transparentnosti i šire društvene kontrole  postupaka javnih  
nabavki,  objavljivanjem  daleko  većeg  broja  informacija  na  Portalu  javnih nabavki, 

- Obavezu  svih  ugovornih  organa  na  blagovremeno objavljivanje  godišnjih  planova nabavki 

i izvještaja o njihovom izvršenju; 

- Limitiranje mogućnosti za provođenje netransparentnih postupaka nabavki, naročito 

direktnih sporazuma i pregovaračkih postupaka bez objave obavještenja; 

                                                           
25 Relevantne analize i aktuelizirani amandmani na ZJN BiH dostupne na web stranicama udruženja građana Tender Banja 
Luka (http://tender.ba/), Transparency International BiH (http://ti-bih.org/javne-nabavke/), Centar za društvena 
istraživanja analitika (http://www.analitika.ba/bs/publikacije/transparentne-javne-nabavke-u-bih-nova-rjesenja-za-
stari-problem), Fonda otvoreno društvo BiH (http://www.osfbih.org.ba/index.php/programi/pristup-pravdi/14-
naslovna/261-otvoreno-pismo-protiv-usvajanja-zakona-o-javnim-nabavkama-bosne-i-hercegovine).    

http://tender.ba/
http://ti-bih.org/javne-nabavke/
http://www.analitika.ba/bs/publikacije/transparentne-javne-nabavke-u-bih-nova-rjesenja-za-stari-problem
http://www.analitika.ba/bs/publikacije/transparentne-javne-nabavke-u-bih-nova-rjesenja-za-stari-problem
http://www.osfbih.org.ba/index.php/programi/pristup-pravdi/14-naslovna/261-otvoreno-pismo-protiv-usvajanja-zakona-o-javnim-nabavkama-bosne-i-hercegovine
http://www.osfbih.org.ba/index.php/programi/pristup-pravdi/14-naslovna/261-otvoreno-pismo-protiv-usvajanja-zakona-o-javnim-nabavkama-bosne-i-hercegovine

- Značajnije pooštravanje kaznenih mjera, i to ne samo za ugovorne organe, jer to u 

konačnici plaćaju građani kao poreski obveznici, već naročito za odgovorna lica u 

ugovornim  organima,  kao  i  za  ponuđače  i  njihova  odgovorna  lica,  koji  upravo  i 

ostvaruju najveću koruptivnu dobit. 
 
Nažalost, aktuelni ZJN BiH i dalje promovira netransparentne javne nabavke. Preciznije, nije 
osigurana adekvatna dostupnost informacija o planiranim javnim nabavkama, odnosno planovi 
javnih nabavki se ne objavljuju na centralnom portalu javnih nabavki, već na web stranicama 
ugovornih organa.26 Nije utvrđena jasna obaveza donošenja cjelovitih godišnjih planova nabavki, jer 
ni u jednom članu nema odredbe kojom su zacrtani konkretni parametri kao osnova za njihovu 
kvalitetnu izradu. Takođe, objavljeni planovi javnih nabavki ne uključuju postupke za dodjelu 
ugovora male vrijednosti, niti se odluke o dodjeli ugovora putem ovih postupaka objavljuju javno. 
Posebno oočljiv je i nedostatak odredbi koje bi doprinijele objavljivanju ugovora koje javni sektor 
sklapa sa ponuđačima. Nisu dovoljni razvijene ni smjernice za primjenu kriterija za ocjenjivanje 
ponuda, posebno kriterija ekonomski najpovoljnije ponude. Konačno, u postupku ugovornog 
organa po žalbi,27 objavljivanje rješenja ugovornog organa na portalu javnih nabavki po žalbi 
ponuđača značajno bi doprinijelo podizanju nivoa transparentnosti, a time i veće odgovornosti 
subjekata javnih nabavki. 
 
I dalje je prisutna diskriminaciju kandidata i ponuđača po različitim osnovama, posebno kod 
podjele predmeta nabavke na lotove.28 Odredbe ZJN BiH omogućuje ugovornom organu da odbije 
ponuđačima učešće za jedan, više ili sve lotove iako za to ispunjavaju sve uslove. Ovo je posebno 
problematično rješenje ukoliko se posmatra u vezi sa naknadnim odredbama ZJN BiH, koje se 
odnose na razloge za odbacivanje zahtjeva za učešće ili ponude, u kojima se određuje da je ugovorni 
organ dužan odbaciti zahtjev za učešće ili ponudu i u slučaju kada se ponuda odnosi na više lotova 
nego što je ugovorni organ dopustio tenderskom dokumentacijom i obavještenjem o nabavci. 
 
Prema ZJN BiH, kandidati odnosno ponuđači se mogu diskvalificirati i na osnovu sukoba interesa ili 
korupcije, pa je svaki kandidat/ponuđač dužan uz ponudu dostaviti i posebnu pismenu izjavu da 
nije nudio mito niti učestvovao u bilo kakvim radnjama koje za cilj imaju korupciju u predmetnoj 
javnoj nabavci. Međutim, predviđeni antikorupcijski mehanizmi i rješenja u ZJN BiH nisu dovoljni 
niti adekvatni za bh. kontekst. Ranije pomenute EU direktive mnogo detaljnije i preciznije definišu 
problem sukoba interesa u javnim nabavkama, dok je u ZJN BiH to učinjeno samom jednim stavom 
koji glasi “U slučaju da zahtjev ili ponuda koju ugovorni organ primi u toku postupka javne nabavke 
prouzrokuje ili može prouzrokovati sukob interesa u skladu s važećim propisima o sukobu interesa u 
Bosni i Hercegovini, ugovorni organ dužan je postupiti u skladu s propisima u Bosni i Hercegovini”,29 
što je obzirom na činjenicu postojanja više različitih zakona o sukobu interesa u BiH, i nedovoljno i 
neprecizno. U naknadnim odredbama ZJN BiH, čak i privredni subjekat koji je direktno ili indirektno 
učestvovao u tehničkim konsultacijama u pripremi postupka javne nabavke, može učestvovati u 
javnoj nabavci kao ponuđač ili kandidat uz obavezu ugovornog organa da preduzme odgovarajuće 
mjere kako bi osigurao da konkurencija ne bude narušena. Temeljna načela konkurentnosti i 
nediskiminacije se dodatno dovode u pitanje odredbom da: “Privredni subjekat koji je direktno ili 
indirektno učestvovao u tehničkim konsultacijama u pripremi postupka javne nabavke ne može 
učestvovati u tom postupku javne nabavke kao kandidat/ponuđač samo ako ne postoji drugi način da 

                                                           
26

 Član 17. Stav 2. Zakona o javnim nabavkama BiH 
27

 Član 100. Zakona o javnim nabavkama BiH 
28

 Član 16. Zakona o javnim nabavkama BiH 
29 Član 52. Stav 3. Zakona o javnim nabavkama BiH 

se osigura poštivanje principa jednakog tretmana.”30 ZJN BiH ne sadrži bitne kontrolne mehanizme 
za otkrivanje i sprečavanje korupcije u ugovornom organu, od faze pripreme tenderske 
dokumentacije i postupka izbora najpovoljnijeg ponuđača, do realizacije potpisanog ugovora.  
 
ZJN BiH uopšte ne rješava pitanje sprečavanja ugovornog organa da raskine sa dosadašnjom 

izuzetno štetnom praksom provođenja pregovaračkih postupaka. Da se radi o akutnom problem 

govore i podaci iz statističkih izvještaja AJN BiH,31 odnosno podaci da je 2008. godine, od 20 

najvećih potpisanih ugovora, 19 provedeno otvorenim postupkom, dok je 2014. godine 9 od 15 

najvećih sklopljenih ugovora bio rezultat provedenih pregovaračkih postupaka bez javne objave 

obavještenja. 

Odredbama ZJN BiH dato je na volju ugovornom organu da po vlastitom nahođenju odredi rok za 

predaju ponuda u postupku konkurentskog zahtjeva za predaju ponuda. Prema podacima 

Udruženja Tender BiH,32 registrovano je više desetina slučajeva utvrđivanja roka od 2 do 5 dana, 

što je dovelo do situacije da se nije mogao pojaviti ni jedan ponuđač. Ovakva ponašanja ugovornih 

organa postaju gotovo redovna praksa, i navedeni rok je prekratak i krajnje neprimjeren za 

kvalitetnu pripremu ponuda, što se uveliko odražava i na konkurentnost postupka. 

 

Jedna od najprisutnijih zloupotreba odredbi ZJN BiH, prema žalbama kandidata/ponuđača, odnosi 

se na manipulacije kod davanja neprirodno niskih cijena u ponudama u kojima su konkretne 

pojedinačne cijene roba, usluga i radova i do 10 puta niže od najnižih istovjetnih proizvodnih i 

cijena na tržištu. Ovakva negativna praksa uopše nije normirana odredbama ZJN BiH, odnosno 

ugovornom organu dato na volju da odluči da li je cijena ponude neprirodno niska ili nije,33 koji to 

čini poređenjem visina cijena svih ponuda prispjelih u predmetnoj nabavci, bez ulaženja u struktru 

visina cijena datih za pojedinačne robe, usluge ili radove. 

 

Što se tiče odredbi o donošenju odluke o izboru najpovoljnijeg ponuđača ili odluke o poništenju 

postupka nabavke,34 ne postoji nikakvo opravdanje za uvođenje produženog roka od 7 dana za 

izbor najpovoljnijeg ponuđača, odnosno poništavanje postupka nabavke nakon vremenskog isteka 

važenja ponuda. Ugovorni organ ima mogućnost da samostalno odredi rok važenja ponuda u 

tenderskoj dokumentaciji, i to je najčešće 90 dana. Svako produžavanje roka važenja ponuda 

zahtijeva i dodatno produženje bankarske garancije, što neminovno iziskuje dodatne troškove za 

ponuđače učesnike javne nabavke. 

 
Kod podugovaranja,35 mora se detaljnije regulisati često prisutna praksa da „najpovoljniji ponuđač“ 
dobije ugovor za izvođenje radova, a da gotovo cjelokupnu vrijednost ugovora realizuju 
podugovarači. Ovakva praksa neminovno za posljedicu ima nekvalitetno izvedene radove, redovno 
kršenje ugovorenih rokova, pa i odustajanje od realizacije ugovora, a često je i finansijsko 
ucjenjivanje podizvođača, pa čak i angažovanja novih podizvođača. 

                                                           
30 Član 52. stav 6. Zakona o javnim nabavkama BiH 
31 Godišnji izvještaji o zaključenim ugovorima u postupcima javnih nabavki dostupni na na stranici Agencije za javne 
nabavke i Ureda za razmatranje žalbi - http://www.javnenabavke.ba/index.php?id=11b&jezik=bs     
32 Vidi fusnotu 24. 
33

 Član 66. Zakona o javnim nabavkama BiH 
34

 Član 70. Zakona o javnim nabavkama BiH 
35

 Član 73. Zakona o javnim nabavkama BiH 

http://www.javnenabavke.ba/index.php?id=11b&jezik=bs

Izuzetno značajna uloga certificiranih službenika za javne nabavke, od kvalitetne i zakonite izrade 
tenderske dokumentacije, preko ukupnog postupka provođenja izbora najpovoljnijeg ponuđača, do 
praćenje realizacije samog ugovora, nije adekvatno rješena odredbama ZJN BiH. Normiranje 
statusa, uloge, certificiranja i u konačnici odgovornosti službenika za javne nabavke bi moralo naći 
mjesta i u ZJN BiH.   
 
AJN BiH i njen status i uloga,36 posebno u vršenju nadzora nad primjenom ZJN BiH i provođenju 
monitoringa postupaka javnih nabavki, je u cjelosti marginalizirana. Umjesto proširenja nadležnosti 
AJN BiH na aktivnosti kao što su kontinuirano provođenja monitoringa, obezbijeđivanja stručnih 
mišljenja i davanja saglasnosti na podnesene zahtjeve za provođenje pregovaračkih postupaka bez 
objave, kao i kod javnih nabavki veće vrijednosti za koje je pristigla samo jedna ponuda a ne dijeli se 
na lotove, te stalna saradnja sa organizacijama civilnog društva i medijima na otkrivanju i 
zaustavljanju neregularnosti u postupcima javnih nabavki, odredbama ZJN BiH AJN je, pored 
dosadašnjih, dobila još samo nadležnost za organiziranje i održavanje obuka. 
 
Prema odredbama ZJN BiH,37 novčane naknade za pokretanje žalbenog postupka su predviđene u 
znatno višim iznosima nego u susjednim i zemljama EU. Poseban problem je i da su naknade za 
pokretanje žalbenog postupka višestruko veće od novčanih kazni predviđenih po ZJN BiH.38 Takođe, 
potpuno je neprimjereno rješenje da se naknada za pokretanje žalbenog postupka u slučaju 
opravdanosti žalbe vraća iz budgeta BiH, a ne od strane ugovornog organa, kao što je to utvrđeno 
posebnom instrukcijom Ministarstva finansija BiH.  
 
Novčane kazne predviđene u ZJN BiH su neopravdano male za bh. kontekst. Nophodno je značajnije 
podizanje visine novčanih kazni, i to naročito za odgovorna lica u ugovorni organima i ponuđačima. 
Takođe, odredbama ZJN BiH uopšte nisu predviđene kazne za ugovorne organe i odgovorna lica 
ukoliko javne nabavke veće vrijednosti od 6.000 KM ne objave na portalu javnih nabavki.  
 
 

5. Umjesto zaključka  

Uspostavljanje adekvatnog sistema javnih nabavki u Bosni i Hercegovini je kontinuirani proces koji 
mora da počiva prvenstveno na uočenim nepravilnostima i manjkavostima normativnog okvira i 
njegove dugogodišnje praktične primjene, a zatim i na europskoj legislativi.  
 
Ovaj proces zahtijeva jasno razumijevanje identificiranih problema u javnim nabavkama i čvrstu 
posvećenost svih zainteresiranih aktera za suspstancijalne promjene. 
 
Obzirom na veliku zainteresiranost većeg broja domaćih aktera javnih nabavki za značajnije 
legislativne i institucionalne promjene sistema,39 ali i dinamike same oblasti javnih nabavki koja se i 
u Europskoj Uniji iz dana u dan mijenja i usklađuje sa sudskom praksom, u toku su inicijalne 
procedure izmjena i dopuna ZJN BiH, čiji proces pripreme i donošenja mora biti otvoreniji i 
inkluzivniji za sve zainteresirane strane.  

                                                           
36

 Član 92. Zakona o javnim nabavkama BiH 
37

 Član 108. Zakona o javnim nabavkama BiH 
38

 Član 116. Zakona o javnim nabavkama BiH 
39 Od aprila 2014 godine, kada je u Parlamentarnoj skupstini Bosne i Hercegovine organizirana javna rasprava prije 
usvajanja ZJN BiH, u opticaju je 89. amandmana na ZJN BiH pripremljenih od strane organizacija civilnog drustva, malih i 
srednjih preduzeća, ugovornih organa... vidi fus notu 25.   



13 
 

 
 

 

Izvod iz izvještaja Europske komisije o napretku Bosne i Hercegovine u 2015. godini40 - 
nezvanični prevod 

4.1.6. Javne nabavke 

Bosna i Hercegovina je na nivou priprema u ovoj oblasti. Javne nabavka su područje posebno osjetljivo 
na korupciju i potrebno je uložiti više napora za sprečavanje korupcije tokom procesa javnih nabavki. 
Dobar napredak je postignut, u proteklih godinu dana, stupanjem na snagu novog Zakona o javnim 
nabavkama. Međutim, zemlja je još uvijek u ranoj fazi usklađivanja sa EU acquis o javno-privatnom 
partnerstvu i koncesijama. U narednoj godini, Bosna i Hercegovina treba: 
→ usvojiti preostale podzakonske akte; 
→ jačati monitoring ulogu Agencije za javne nabavke BiH i činiti procese javnih nabavki što 
transparentnijim; 
→ uspostaviti specijalizirane funkciju nabavki u okviru ugovornih organa.41 

 

... Sposobnost istraživanja krivičnih djela u oblasti ekonomije, finansija i javnih nabavki je slaba. 
Postoji jak razlog za uvođenje specijalizacije unutar policije i pravosuđa u borbi protiv korupcije...42 

 

 

 

 

 

 

 

 

 

 

 

 

 

                                                           
40 Izvještaj na engleskom jeziku dostupan na stranici Europske komisije,  
http://www.dei.gov.ba/dei/dokumenti/prosirenje/?id=14162  
41 Ibid, 4.1.6. Javne nabavke, strana 41.  
42 Ibid, Borba protiv korupcije, strana 17. 

http://www.dei.gov.ba/dei/dokumenti/prosirenje/?id=14162

